Proxecto de orde pola que se regula o funcionamento e a xestion das
contas bancarias e dos fondos integrantes da Tesoureria da Comunidade

Autdénoma de Galicia.

O Texto refundido da Lei de réxime financeiro e orzamentario de Galicia,
aprobado polo Decreto lexislativo 1/1999, do 7 de outubro, dedica o seu titulo
IV & Tesoureria da Comunidade Autonoma de Galicia. De acordo co seu artigo
89.3, o réxime xeral de autorizacions para a situacion e colocaciéon de fondos,
a natureza das contas, o control e a disposicion dos fondos e dos servizos de
colaboracion que se vaian a concertar coas entidades financeiras nas que a
Tesoureria da Comunidade Autonoma deposite os seus fodos, establecerao a

Conselleria de Facenda.

O Decreto 30/2017, do 30 de marzo, polo que se establece a estrutura organica
da Conselleria de Facenda, no seu artigo 21, asigna & Direccion Xeral de
Politica Financeira, Tesouro e Fondos Europeos, baixo a dependencia da
persoa titular da Conselleria de Facenda, a xestion da Tesoureria da
Comunidade Autonoma e, en canto estea atribuida & Comunidade, a dos
outros entes publicos, en especial a autorizaciébn da apertura de contas nas
entidades de crédito, e 0 seu réxime de disposicion, de acordo coa Lei de

réxime financeiro e orzamentario de Galicia.

Partindo da necesidade de racionalizar e regular a xestion da Tesoureria da
Comunidade Autbnoma, coOmpre actualizar a normativa que regula as funcions
de verificacion sobre as contas e 0 seu réxime de funcionamento, os tipos de
contas permitidas, o procedemento a seguir na apertura e cancelacion de
contas, a instrumentacion das relacions de colaboracion coas entidades de
credito e a necesidade de dispofier dun rexistro de contas autorizadas cun

contido minimo para un adecuado control.

Por todo o exposto, facendo uso das competencias que establece o artigo 34
da Lei 1/1983, do 22 de febreiro, de normas reguladoras da Xunta e da sua

Presidencia,



ACORDO:

CAPITULO |

Normas xerais

Artigo 1. Ambito de aplicacion

1. Esta orde serd de aplicaciébn & Tesoureria da Comunidade Auténoma de

Galicia.

2. Constitten a Tesoureria da Comunidade Autonoma de Galicia todos os
recursos financeiros, sexan difieiro, valores, créditos e os demais produtos das
operacions de endebedamento da sua administracion xeral, organismos
autonomos, axencias publicas autonémicas, entidades publicas empresariais e
entidades publicas instrumentais de consulta ou asesoramento, que se xeren

tanto por operaciéns orzamentarias como extraorzamentarias.

3. A xestion dos fondos integrantes da Tesoureria da Comunidade Autbnoma
de Galicia deberd realizarse baixo o principio de unidade de caixa, garantindo
en todo momento as dispofiibilidades difierarias necesarias para a satisfaccion
puntual das suas obrigas e maximizando a rendibilidade dos recursos
dispofiibles da Comunidade Auténoma, sen menoscabo dos fins propios da

Tesoureria.

Artigo 2. Deposito dos fondos

1. Con caracter xeral, a Tesoureria da Comunidade Autonoma depositara os
seus fondos no Banco de Espafa e en entidades de crédito e aforro ( en
adiante entidades de crédito) que operen en Galicia, en contas das que, en

todo caso, posuira a sua titularidade.



Asi mesmo, os fondos dos organismos autdbnomos, axencias publicas
autondmicas, entidades publicas empresariais e entidades publicas
instrumentais de consulta ou asesoramento, situaranse en contas
diferenciadas, coa autorizacion expresa e baixo o control da direccién xeral

competente en materia de tesoureria.

2. Para operar coa Tesoureria da Comunidade Auténoma, as entidades de
crédito deberan aceptar as condicions de funcionamento das contas, conforme

se establece nesta orde.

Artigo 3. Inembargabilidade e imprescritibilidade

Tefien o caracter de fondos publicos, formando parte integrante da Tesoureria,
os fondos situados nas contas as que se refire esta orde, sendo por este
caracter inembargables e imprescritibles, e non poden ser compensadas polas

entidades de crédito.

Artigo 4. Normas xerais de funcionamento das contas

1. Con caracter xeral, todas as contas da Tesoureria da Comunidade
Auténoma de Galicia son contas correntes e nelas non podera efectuarse
ningun cargo sen a previa autorizacion das persoas autorizadas para dispofier
dos fondos, nin se produciran descubertos que, no seu caso, seran por conta
exclusiva da entidade de crédito. De producirse descubertos, procederase a
stla recuperacion en periodo voluntario e no seu caso, en via de

constrinximento.

2. As entidades de crédito anotaran, coa maxima dilixencia, os aboamentos e
cargos nas contas, coa data de valoracion que lles corresponda, de acordo

coas regras ditadas nesta materia polo Banco de Esparia.

3. As entidades de crédito non poderan anotar cargos por gastos nin comisions

de ningun tipo derivados da xestién das contas.



Asi mesmo, non se cargaran gastos nin comisions aos perceptores das

transferencias, sexan Administracion publica ou persoas ou entidades privadas.

4. Sen prexuizo do establecido no artigo 8.4 desta orde, a disposicion de
fondos destas contas efectuarase por transferencia e requirira a sinatura
mancomunada de polo menos dias das persoas autorizadas. A entidade de
crédito realizard a operacion adeudando en conta o importe total de cada

relacion de transferencias.

A direccion xeral competente en materia de tesoureria podera autorizar, previa
xustificaciéon do érgano ou entidade solicitante, que determinadas disposicions
ou pagamentos se realicen mediante cheque nominativo ou calquera outro

medio de pagamento legalmente establecido.

5. No caso de que a entidade de crédito non poida cumprimentar unha orde de
pagamento por algunha causa debidamente xustificada, procederd ao seu
aboamento na conta do ordenante coa mesma data de valoracion que o cargo
realizado. Neste caso, no xustificante do aboamento bancario se incluiran os

seguintes datos:
* Numero da relacién a que pertence.

* Nome e apelidos, ou razén social ou denominacion, do destinatario e 0 seu
NIF.

* Importe da orde de pagamento non cumprimentada e o motivo da suUa

devolucion.

6. As entidades de crédito estan obrigadas a remitir diariamente aos xestores
das contas a documentacion xustificativa, de ser o caso, dos movementos que
houbera nelas polo procedemento que se determine. Asi mesmo, enviaran
diariamente ao Centro Informatico para a Xestion Econdmico- Financeiro e
Contable (CIXTEC) ou 6rgano ou entidade que asuma as suas funcions nesta
materia, un ficheiro cos movementos diarios das contas, 0s saldos e outros

documentos xustificativos, coas especificacions requiridas polo mesmo.



7. Dentro dos 5 primeiros dias habiles de cada mes, a entidade de crédito
enviard aos xestores das contas un certificado acreditativo do saldo existente
nelas referido ao ultimo dia do mes inmediato anterior. No caso de dispor do
servizo de banca electronica, este certificado poderase obter polo xestor a

través deste servizo.

8. Con caracter xeral, as contas que tefia abertas a Tesoureria da Comunidade
Autbnoma, 0s organismos autbnomos, axencias publicas autonomicas,
entidades publicas empresariais e entidades publicas instrumentais de consulta
ou asesoramento, seran retribuidas, como minimo, ao tipo de xuro fixado

mensualmente pola direccion xeral competente en materia de tesoureria.

Os xuros devengados faranse efectivos por trimestres naturais vencidos e se
aboaran de acordo coas instrucions que para tal efecto dite esta direccion

xeral.

9. No caso de producirse algunha incidencia no funcionamento das contas ou
erros nas liquidacions, os 6rganos xestores requirirAn & entidade de crédito
correspondente para que as subsane. Se a entidade non atendese ao
requirimento, 0s xestores porano en cofiecemento da direccion xeral

competente en materia de tesoureria.

10. A direccién xeral competente en materia de tesoureria podera solicitar da
entidade de crédito datos tendentes a comprobar o cumprimento das

condiciones establecidas na presente orde.

11. Entenderase que as entidades de crédito aceptan as condicions de

funcionamento das contas coa sinatura do contrato da conta.

CAPITULO Il

Contas da Tesoureria.

Artigo 5. Tipos de contas



1. Son contas da Tesoureria da Comunidade Autonoma de Galicia todas
aquelas que tefia abertas a Administracidn xeral, 0S seus organismos
autonomos, axencias publicas autonémicas, entidades publicas empresariais e

entidades publicas instrumentais de consulta ou asesoramento.

2. A Tesoureria da Comunidade Autonoma de Galicia podera operar cos

seguintes tipos de contas:
a) Contas da Tesoureria da Administracion xeral da Comunidade Auténoma.

b) Contas suxeitas a réxime de autorizacion.

Artigo 6. Contas da Tesoureria da Administracion xeral da Comunidade

Auténoma de Galicia

1. Son contas da Tesoureria da Administracién xeral as contas das que dispon
a Comunidade Auténoma para situar os seus fondos para o cumprimento das
funcion encomendadas a Tesoureria no artigo 88 do Texto refundido da Lei de
réxime financeiro e orzamentario de Galicia, aprobado polo Decreto lexislativo
1/1999, do 7 de outubro .

2. Tefien esta consideracion, as seguintes:

a) Contas operativas da Administracion xeral. Estas contas teran a
denominacion de “ Xunta de Galicia. Conta Operativa Tesouro Comunidade
Autonoma de Galicia”. Son aquelas das que dispdn a Tesoureria para a xestion
recadatoria dos recursos e 0 pagamento das obrigas da Comunidade

Auténoma de Galicia.

b) Conta operativa do Servizo Financeiro de Débeda Anotada, denominada
«Comunidade Autonoma de Galicia, Servizo Financeiro de Débeda Anotada»,
utilizada para atender os cobros e pagamentos correspondentes as emisions
de débeda realizadas pola Comunidade Autonoma de Galicia, representada
mediante anotaciéns en conta e negociada no Mercado de Débeda Publica en

Anotacions. Autorizase a sUa apertura en base ao convenio asinado entre a



Comunidade Autébnoma de Galicia e 0 Banco de Esparia, de acordo co previsto

na Lei 13/1994, de 1 de xufio, de Autonomia do Banco de Espafia.

c) Contas financeiras de colocacion de excedentes de tesoureria. Teran a
denominacion “ Xunta de Galicia. Conta Asociada de Tesoureria Periddica” e
son as destinadas a recoller a inversion dos excedentes temporais de

tesoureria.

3. Ademais das contas descritas, poderdn existir outras cuxa apertura sexa
esixible por razéns contables, legais, regulamentarias ou en virtude de

convenios con outras Administraciéns publicas ou entidades.

Artigo 7. Contas suxeitas a réxime de autorizacion
Son aquelas contas que requiren autorizacion expresa para a sua apertura.

Sera necesaria a autorizacion expresa da direccion xeral competente en

materia de tesoureria para a apertura dos seguintes tipos de contas:
a) Contas de habilitacion de pagamentos.

b) Contas de Tesoureria de organismos auténomos, axencias publicas
autonémicas, entidades publicas empresariais e entidades publicas

instrumentais de consulta ou asesoramento.
c) Contas de centros con autonomia de xestién econdémica.
d) Contas restrinxidas de recadacion.

e) As contas sinaladas no artigo 12 desta orde.

Artigo 8. Contas de habilitaciéns de pagamentos

1. Son aquelas contas abertas coa finalidade de situar fondos a favor das
habilitacions para atender obrigas, de acordo coas normas que regulan o0s

pagamentos “en firme” e “a xustificar”.



A apertura destas contas requirira a autorizacion da direccion xeral competente

en materia de tesoureria.

Estas contas deberan conter a lo menos, a seguinte denominacion:

- «Habilitacion de Persoal da ... ( Conselleria, ou organismo autbnomo, axencia
publica autonémica, entidade publica empresarial ou entidade publica

instrumental de consulta ou asesoramento)»

- «Habilitacion da ... (Conselleria ou organismo autbnomo, axencia publica
autonomica, entidade publica empresarial ou entidade publica instrumental de

consulta ou asesoramento)» Conta corrente por fondos librados en firme».

- «Habilitacion da ... (Conselleria ou organismo auténomo, axencia publica
autonomica, entidade publica empresarial ou entidade publica instrumental de
consulta ou asesoramento)» Conta corrente por anticipos de fondos a

xustificar».

2. As contas as que se refire este artigo s6 poderdn admitir ingresos da
Tesoureria da Administracion xeral ou da Tesoureria da entidade
correspondente das sinaladas no artigo 1.2 que dependa, asi como o0s

reintegros derivados de pagamentos indebidos realizados pola mesma.

3. A disposicién de fondos e o pagamento de obrigas efectuarase de acordo co
establecido no artigo 4.4 desta orde, e requirird a sinaturas mancomunada, de
a lo menos duas persoas, unha de elas o habilitado pagador, con sinaturas

autorizadas.

4. Como prevision para o aboamento directo de indemnizacions por razon do
servizo e outras atencions de menor contia, a direccion xeral competente en
materia de tesoureria podera autorizar a existencia dunha cantidade en
metalico que sera detraida da conta autorizada de provision de fondos. Na
solicitude para esta autorizacion, se debera indicar a persoa responsable da
custodia destes fondos, debendo proveerse a conselleria das medidas de

seguridade axeitadas.



5. Da conciliacién das contas sera responsable o habilitado. As conciliacions
trimestrais das contas renderanse a oficina contable da Intervencion que
corresponda, con anterioridade & finalizacion do mes inmediato posterior ao

gue vai referida.

As conciliacions realizadas a 31 de decembro de cada ano seran enviadas a
direccion xeral competente en materia de tesoureria, con anterioridade a
finalizacién do mes de xaneiro do exercicio seguinte, sen prexuizo de que este
centro directivo poida requirir en calqguera momento a remision das

conciliacions trimestrais realizadas.

6. O remanente do exercizo, sera ingresado na conta operativa da Tesoureria
da Comunidade Auténoma de Galicia ou da Tesoureria da entidade de que

dependa.

7. Cando se produza a supresion dunha habilitacion de pagamentos e exista
saldo na conta, o habilitado debera reintegrar & Tesoureria da Comunidade
Auténoma de Galicia ou & Tesoureria da entidade de que dependa, o saldo
existente na conta, sen que poida realizarse o traspaso de ditos fondos a
habilitacion que, no seu caso, asuma as suas funciéns. Traspasado o saldo, o
habilitado deberd solicitar & direccion xeral competente en materia de
tesoureria a cancelacion da conta corrente adscrita a habilitacion. Se a conta a
cancelar dispuxera de saldo e éste non fora traspasado polo habilitado, a
direccidén xeral competente en materia de tesoureria ordenara o seu traspaso a

unha conta operativa de tesoureria.

Se a conta a cancelar non tivera saldo, a direccion xeral competente en materia

de tesoureria podera proceder de oficio a sta cancelacion.

Artigo 9. Contas de Tesoureria de organismos autbnomos, axencias publicas
autonémicas, entidades publicas empresariais e entidades publicas

instrumentais de consulta ou asesoramento

1. Os organismos autdonomos, axencias publicas autondémicas, entidades
publicas empresariais e entidades publicas instrumentais de consulta ou

asesoramento situaran os seus fondos en contas diferenciadas que terdn a



denominacion “Entidade (Organismo Auténomo, axencia publica autondémica,
entidade publica empresarial ou entidade publica instrumenta de consulta ou

asesoramento). Conta Operativa”.

2. Para a apertura dunha conta operativa de Tesoureria por estas entidades,
requirese a autorizacion da direccion xeral competente en materia de
tesoureria. A sta cancelacion efectuarase polo 6rgano xestor da conta, previa
autorizacion desta direccion xeral, de acordo co procedemento que se

establece no artigo 15 desta orde.

Artigo 10. Contas restrinxidas de recadacion

1. Son contas restrinxidas de recadacion as contas correntes destinadas &
recadacion dos tributos e demais ingresos de dereito publico e privado a través
de entidades colaboradoras, nas que sé se poden efectuar anotacions en
concepto de aboamentos polas ditas recadacions e en concepto de adeudos,
para o ingreso do saldo das mesmas na conta da Tesoureria destinada a

centralizacion destes cobros.

2. As contas restrinxidas de recadacion rexeranse pola normativa reguladora
dos procedementos de xestidn recadatoria e a actuaciéon das entidades
colaboradoras.

Artigo 11. Contas correntes de centros con autonomia de xestion econémica

1. Os centros dependentes da Administracion xeral da Comunidade Autonoma
de Galicia con autonomia de xestibn econdmica, abriran as contas de acordo

co procedemento establecido nesta orde.

2. A apertura e cancelacién destas contas requirird a autorizacion da direccién
xeral competente en materia de tesoureria a solicitude da conselleria & que

estea adscrito o centro.

3. O funcionamento destas contas rexerase polo establecido nesta orde e, no

seu caso, pola sua regulacion especifica.

Artigo12. Outras contas autorizadas

1. Excepcionalmente, cando circunstancias especiais asi o xustifiquen, poderan

autorizarse contas distintas 4s referidas nos artigos anteriores.

2. O seu réxime de funcionamento sera o xeral das contas da Tesoureria da
Comunidade Autonoma de Galicia. Non obstante, a direccion xeral competente
en materia de tesoureria, ao autorizar a slUa apertura, podera establecer as
condicions especificas de funcionamento de cada conta, necesarias para o

cumprimento dos fins que motivaron a sta autorizacion.

CAPITULO Il

Réxime de autorizacion de apertura e cancelacién

Artigo 13. Autorizacién de apertura

1- A autorizacion para a apertura ou cancelacion dunha conta, asi como para a
determinacién das condiciéns do seu funcionamento en cada caso concreto, é

competencia exclusiva da direccion xeral competente en materia de tesoureria.

2. A solicitude de apertura debera dirixirse & direccion xeral competente en
materia de tesoureria pola Secretaria Xeral Técnica da conselleria ou érgano
equivalente do organismo autdnomo, axencia publica autondémica, entidade
publica empresarial ou entidade publica instrumental de consulta ou

asesoramento.

Na solicitude indicarase o tipo de conta, a finalidade ou motivo que xustifiqgue a
necesidade da sua apertura, as persoas con firma autorizada para dispofier

dos fondos e a entidade de crédito na que se propon a apertura.

Se existiran xa autorizadas unha ou varias contas da mesma natureza que a
solicitada e non se xustificase a necesidade da sUa coexistencia, sera precisa a
cancelacion da anterior ou anteriores. A direccién xeral competente en materia

de tesoureria podera iniciar de oficio o expediente de cancelacion.

3. Para a apertura dunha conta, as entidades de crédito requiriran ao 6rgano
que o solicita a autorizacion da direccion xeral competente en materia de

tesoureria.

Artigo 14. Modificacions e incidencias

1. Calquera modificacion que se produza nos elementos identificativos dunha
conta contidos na autorizacion, deberd comunicarse pola Secretaria Xeral
Técnica u 6rgano equivalente & direccion xeral competente en materia de
tesoureria para a sua autorizacién si procede, ou para a sua anotacion no

Rexistro de contas.

2. Os nomeamentos e ceses dos habilitados, pagadores ou persoas con
sinatura autorizada, efectuados polos 6rganos xestores das contas, deberan
comunicarse pola Secretaria Xeral Técnica u érgano equivalente & entidade de
crédito, co obxecto de proceder ao recofiecemento da nova sinatura, e &
direccion xeral competente en materia de tesoureria. Todo isto sen prexuizo da
responsabilidade directa da conselleria ou entidade no seguimento e control do

persoal con sinatura autorizada.

Artigo 15. Blogueo e cancelacion de contas

1. A cancelacion de calquera clase de conta aberta nunha entidade de crédito
requirird a previa autorizaciéon da direccién xeral competente en materia de

tesoureria.

2. Para autorizar a cancelacion dunha conta, se remitira xunto coa solicitude un

xustificante de transferencia do saldo preexistente & correspondente conta da

tesoureria, un extracto bancario onde se reflicten os Ultimos movementos

efectuados e un certificado de saldo cero expedido pola entidade de crédito.

3. Una vez cancelada, sera dada de baixa no Rexistro de contas o que se

comunicara ao érgano xestor da conta.

4. A Direccion Xeral competente en materia de tesoureria, de oficio ou a
instancia da correspondente Secretaria Xeral Técnica u 6rgano equivalente,
podera dispofier o bloqueo ou a cancelacién dunha conta cando se produzan
feitos que dificulten ou impidan o seu normal funcionamento ou se advirtan

incumprimentos ou circunstancias que asi o aconsellen.

Artigo 16. Responsabilidade e control

1. A Conselleria de Facenda, a través da direccion xeral competente en materia
de tesoureria, con independencia da obriga de render as contas e rexistros
contables a cargo dos seus responsables directos, efectuara as comprobacions

gue considere oportunas da totalidade das contas da Tesoureria.

2. Os 6rganos da Administracion xeral da Comunidade Auténoma de Galicia e
as entidades sinaladas no artigo 1.2, asi como 0s outros centros dependentes
da Administracion xeral con autonomia de xestion econdmica, a cuxa
disposicion se atopen as contas correntes autorizadas, seran responsables da

xestion dos seus fondos.

3. Das conciliacions e analise das contas seran responsables os érganos a
cuxa disposicion estea adscrita a conta. Estas conciliacions estaran sempre a
disposicion da direccion xeral competente en materia de tesoureria e deberan

ser presentadas no momento en que esta o solicite.

4. As actuacions previstas nos apartados anteriores deberanse entender sen
prexuizo das funcions de control da Intervencion Xeral da Comunidade

Auténoma.

CAPITULO IV

Rexistro de contas

Artigo 17. Do Rexistro de contas

1. A Direccion Xeral competente en materia de tesoureria, levard un Rexistro
de contas correntes da Tesoureria, no que se inscribiran todas aquelas contas

cuxa existencia ou apertura sexa autorizada pola mesma, con indicacién de:
a) Denominacion e titularidade da conta, indicando o CIF do titular.

b) Identificacion, mediante o cédigo conta cliente normalizado e o IBAN

c) Tipo de conta, conforme ao establecido no capitulo Il desta orde.

d) Destino ou finalidade, con mencién as condicions de funcionamento da

conta.

e) Organo a cuxa disposicion estea adscrita a conta e direccion aos efectos de

notificacions.

f) No caso de conta de habilitacion, indicarase o codigo de identificacion

correspondente ( AUT).

g) Persoas responsables da slUa xestion e custodia, indicando o seu NIF e o

posto de traballo que ocupan.

h) No seu caso, importes maximos a que se encontra limitada a sua xestion e

0s termos particulares nos que foron autorizadas.

2. As variacions nas circunstancias a que se refire o apartado anterior seran
comunicadas ao servizo xestor do Rexistro pola Secretaria Xeral Técnica da

conselleria ou érgano equivalente da entidade.
3. Unicamente poden xestionarse contas nos termos inscritos no Rexistro.

A designacion e cese dos asinantes das contas tera efecto dende o momento
no que se inscriba no Rexistro, sen prexuizo da perda automatica das

facultades cando se extinga a relacion que permitiu a sta designacion.

Disposicion adicional primeira. Consorcios autondmicos e outras entidades

instrumentais.

O réxime de autorizaciéns, cancelaciéns e disposicions de fondos e pagamento
de obrigas disposto nesta orde, sera aplicable respecto dos Consorcios
autonoémicos, as Sociedades mercantis publicas autondmicas e as Fundacions

do sector publico autonémico.

Disposicion adicional segunda. Retrocesions por impagados no Servizo Galego
de Saude.

A partir da entrada en vigor desta orde, no Servizo Galego de Saude, se
tramitardn como pagamentos extraorzamentarios 0s impagados que se

produzan como consecuencia de devolucions de pagamentos orzamentarios.

Disposicion adicional terceira: Contas bancarias das delegacions da

Administracidon autondémica no exterior.

As disposicions da presente orde seran de aplicacion as contas bancarias das
delegaciéns da Administracion autondmica de Galicia no exterior, en tanto non

contradigan a lexislacion nacional que resulte de aplicacion.

Asi mesmo, a aplicacion a estas contas do establecido no artigo 4.3 adaptarase

as condiciéns propias do mercado bancario do pais de que se trate.

15



Disposicion adicional cuarta. Subscricion de acordos coas entidades
financeiras.

Porén o sinalado en relacion co réxime de funcionamento e autorizacion das
contas, a Conselleria de Facenda, a través da direccion xeral competente en
materia de tesoureria, podera subscribir acordos con entidades de crédito, co

obxecto da prestacion de servicios de determinados pagamentos de obrigas.

Estes acordos poderan alcanzar a unha parte ou & totalidade dos pagamentos
realizados tanto a través das contas de tesoureria como das contas suxeitas ao
réxime de autorizacién, e fixardn o tipo de pagamentos a realizar e as
condicions de prestacion dos servicios, o réxime de funcionamento das contas,
0os medios e tipos de pagamento asociados a elas e as obrigas de informacion
asumidas polas entidades de crédito, asi como as demais condiciéns de

funcionamento.

Disposicién transitoria primeira. Entidades instrumentais incluidas na
disposicion transitoria terceira da lei 16/2010, de 17 de decembro.

O disposto na presente orde sera tamén de aplicacion &s entidades
instrumentais 4s que fai referencia a disposicion transitoria terceira da lei
16/2010, de 17 de decembro de organizacibn e funcionamento da
Administracion xeral e do sector publico autonémico de Galicia, en tanto non

se adapten a esta lei as suas normas de organizacion e funcionamento.

Disposicién transitoria segunda. Prazo para actualizacion e adaptacions das
contas

Dentro do prazo de seis meses desde a entrada en vigor desta orde, a
direccion xeral competente en materia de tesoureria, asi como 0s Organos
responsables das contas das entidades sinaladas no artigo 1.2, os Consorcios
autonoémicos, as Sociedades mercantis publicas autonémicas e as Fundaciéns
do sector publico autonémico, deberan realizar as actuacions necesarias para a

adaptacion e rexistro das contas.

Disposicion derradeira primeira. Habilitacion para ditar instrucions

Autorizase a Direccion Xeral competente en materia de tesoureria e a
Intervencion Xeral da Comunidade Autébnoma para ditar, no marco das suas
respectivas competencias, as instrucidns necesarias para a aplicacion desta

orde.
Disposicion derradeira segunda. Entrada en vigor

Esta orde entrara en vigor o dia seguinte ao da sua publicacion no Diario Oficial

de Galicia.

Santiago de Compostela, ... de ...2018

